
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
<<___>> _______ 2012 թվական N__-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N 349-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի դրույթները` Հայաստանի Հանրապետության կառավարությունը որոշում է
Հայաստանի Հանրապետության կառավարության 2011 թվականի մարտի 31-ի <<Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հանրապետության 2011 թվականի պետական բյուջեից Հայաստանի Հանրապետության գյուղատնտեսության նախարարությանը գումար հատկացնելու մասին>> N 349-Ն որոշման N 4 հավելվածի 14-րդ և 19-րդ կետերում <<2012 թվականի>> բառերը փոխարինել <<2013 թվականի>> բառերով:
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
        ՎԱՐՉԱՊԵՏ                                                                      Տ.ՍԱՐԳՍՅԱՆ

	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N 349-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	Հայաստանի Հանրապետության կառավարության 2011 թվականի մարտի 31-ի N 349-Ն որոշմամբ 2011 թվականի պետական բյուջեից «ՍԻՍ-95» սահմանափակ պատասխանատվությամբ ընկերությանը տրամադրվել է 50000.0 հազար դրամ վարկ՝ հանրապետության առավել կարիքավոր 225 համայնքի բնակիչներին և Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագրում ընդգրկված շահառուներին «Ազոցեովիտ 1»  կենսապարարտանյութ` 1 լիտրը 2500 դրամ արժեքով, վաճառելու համար: 
Կազմակերպությունը 2011 և 2012 թվականների ընթացքում կենսապատրաստուկը վաճառել է այն ձեռք բերել ցանկացող տնտեսավարողներին, սակայն համաձայն կազմակերպության կողմից Հայաստանի Հանրապետության վարչապետին ուղղված 2012 թվականի հոկտեմբերի 18-ի գրության և Հայաստանի Հանրապետության գյուղատնտեսության նախարարին  ուղղված  2012 թվականի նոյեմբերի 2-ի և 5-ի N Ա/6936-12 և Ա/6987-12 գրությունների` կենսապատրաստուկը գնած բազմաթիվ շահառուներ խախտելով պայմանագրային պարտավորությունները  հրաժարվում են ձեռք բերած կենսապատրաստուկի դիմաց վճարում կատարելուց: Վերջիններիս գործերը ներկայումս գտնվում են դատական ատյաններում:

Հաշվի առնելով վերոգրյալը, ինչպես նաև այն հանգամանքը, որ <<ՍԻՍ 95>> սահմանափակ պատասխանատվությամբ ընկերությանը տրամադրված վարկի մարման ժամկետը ՀՀ կառավարության վերը նշված որոշմամբ սահմանվել է 2012 թվականի դեկտեմբերի 1-ը, նախագծով առաջարկվում է կազմակերպությանը տրամադրված վարկի մարման ժամկետն երկարաձգել մինչև 2013 թվականի դեկտեմբերի 1-ը: 

	2.
	Ընթացիկ իրավիճակը և խնդիրներ

	
	Կազմակերպությունը 2011 և 2012 թվականների ընթացքում կենսապատրաստուկը գնել ցանկացող տնտեսավարողներին տրամադրել է այն, սակայն համաձայն կազմակերպության կողմից Հայաստանի Հանրապետության վարչապետին ուղղված 2012 թվականի հոկտեմբերի 18-ի գրության և Հայաստանի Հանրապետության գյուղատնտեսության նախարարին ուղղված 2012 թվականի նոյեմբերի 2-ի և 5-ի N Ա/6936-12 և Ա/6987-12 գրությունների` կենսապատրաստուկը գնած բազմաթիվ շահառուներ խախտելով պայմանագրային պարտավորությունները` հրաժարվում են ձեռք բերած կենսապատրաստուկի դիմաց վճարում կատարելուց, որի արդյունքում կազմակերպությունը չի կարողանում կատարել իր կողմից ստանձնած վարկային պարտավորությունները:

	3.
	Տվյալ բնագավառում իրականացվող քաղաքականությունը

	
	
Առավել կարիքավոր 255 համայնքի բնակիչներին և Հայաստանի Հանրապետությունում 2010-2014 թվականների սերմնաբուծության և սերմարտադրության զարգացման ծրագրի շահառուներին 1 լիտրը 2500 դրամ արժեքով տրամադրվում է <<Ազոցեովիտ 1>> կենսապատրաստուկը:

	4.
	Կարգավորման նպատակը և բնույթը

	
	
Հաշվի առնելով, որ շահառուները գնած կենսապատրաստուկի դիմաց վճարումն ուշացնում են և, որ <<ՍԻՍ 95>> սահմանափակ պատասխանատվությամբ ընկերությանը տրամադրված վարկի մարման ժամկետ է սահմանվել 2012 թվականի դեկտեմբերի 1-ը, առաջարկվում է կազմակերպությանը տրամադրված վարկի մարման ժամկետն երկարաձգել մինչև 2013 թվականի դեկտեմբերի 1-ը:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության կառավարության աշխատակազմ,
Հայաստանի Հանրապետության գյուղատնտեսության նախարարություն,

<<ՍԻՍ 95>> սահմանափակ պատասխանատվությամբ ընկերություն:

	6.
	Ակնկալվող արդյունքը

	
	
Վարկի մարման ժամկետի երկարաձգում մինչև 2013 թվականի դեկտեմբերի 1-ը:

	7.
	Այլ տեղեկություններ

	
	


	ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ

	1.
	
Նախագծի ընդունումը պետական կամ տեղական ինքնակառավարման մարմինների բյուջեների վրա ազդեցություն չի ունենա:




	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	7.
	Այլ տեղեկություններ

	
	


	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հասարակությանը չի իրազեկվել:


	2.
	Հասարակության մասնակցությունը նախագծմանը և/կամ քննարկումներին

	
	
Նախագծմանը և/կամ քննարկումներին հասարակությունը մասնակցություն չի ունեցել:


	7.
	Այլ տեղեկություններ

	
	








